
agharha bhax-xahar tal-mejtin, jinzel m'ghonqha 
bhax-xita li tinzel f'daqqa f'Settembru. 
lt-triq taqsamha bil-lajma kif thares 
lejn min ihares lejn il-lajma taghha. 
Donnha 1-kafo bil-halib ta' filghodu: 
tnessik in-nghas u tfakkrek fil-lejl I' ghadda, 
fil-holma stramba li qajmitek f'daqqa, 
fil-hsejjes ma jaqtghux tar-rih mat-tieqa. 

Ghajnejja jaharquni w xorta nhares: 
dil-mara triq mnejn nghaddi biex nintilef, 
ktieb iswed zghir fejn nikteb noti qosra 
dwar dak li rrid insir la nikber izjed. 

Issa t-triq qasmitha. Warajha thalli 
tbissima helwa mdendla f'kantuniera 
u messagg zghir: Xi darba nghidlek storja. 


